
Ulloq 25. april 2007 

 
Inatsisartut suleriaasianni § 36 imm. 1 naapertorlugu apeqquteqaat imaattoq Naalakkersuisunut 

ingerlateqqippara: 

(inatsisartunut ilaasortaq Anthon Frederiksen, Kattusseqatigiit partiiat) 

 

Naalakkersuisunut apeqqut:   

• Kuummiuni aalisakkanut tunitsiviup ammaqqinnissaa Naalakkersuisut qanoq 

pilersaarutingaat ? 

• Sermilingaami tunisassiorfissatut sulierineqarsimangaluartoq sumut atorneqarpa ? 

imaluunniit sumut atorneqarnissaa pilersaarutigineqarpaa ? 

• Sermilingaap eqqaani aalisarnermut tunngatillugu naalakkersuisut qanoq pilersaaruteqarpat 

? 

• Nunatta kangia tamaat eqqarsaatigalugu aalisarnermik inuussutissarsiuteqarneq aamma 

aalisariuteqarneq ilanngullugit pillugit naalakkersuisut qanoq pilersaaruteqarpat ? 

 

Tunngavilersuut: 
 

Paasitinneqarnera naapertorlugu Kuummiuni aalisakkanut tunitsivik maannamut qaammat 

sinnerlugu matoqqatinneqarpoq. Taamaammallu tunitsivigineqarsinnaanani. Aamma Sermilingaap 

eqaani aalisarneq annerusumik minnerusumilluunniit uninngavoq, naak qularnanngitsumik 

aalisakkat kangerlummi tassani inuussutissarsiutigineqarsinnaangaluartut. 

Aalisariuteqarnikkut piorsaaneq ilisimaneqartutut aamma nunatta kangiani annerusumik 

ineriartortinneqanngilaq. Taamaattumik assut soqutiginarpoq; naalakkersuisut taakku pillugit qanoq 

pilersaaruteqarnersut imaluunniit susoqarniarnersoq pillugu piaartumik akissuteqarumaartut. 

 

 


